
Клучни чекори
кон енергетски

ефикасни
домови

Како еден од 133 големи еколошки проекти финансирани од ЕУ во
неколку земји, проектот OSS HABITAT, спроведен во четири
македонски градови, веќе е успешен. Од септември 2025 година, 2.100
домаќинства се информирани за услугите на проектот, воспоставени
се 403 првични контакти за реновирање и обезбедени се 195
интегрирани услуги за реновирање. Проектот поттикна одржливи
енергетски инвестиции во вредност од над 402.000 евра и придонесе
за годишно намалување на емисиите на CO₂ за речиси 2.000 тони.

Денес, граѓаните имаат нова можност: две мобилни апликации за
побрз, полесен и поефикасен пристап до интегрирани услуги за
реновирање на домови. До 2027 година, проектот ќе продолжи да
создава и подобрува услуги кои им помагаат на граѓаните што живеат
во станбени згради.

Единаесет згради во Куманово беа избрани за
енергетски ефикасни реновирања, поддржани од
OSS HABITAT и Општина Куманово. Проектот ќе ги
покрие трошоците за техничката документација.
Општина Куманово ќе обезбеди субвенции до
30% од инвестициите за реконструкција.

Статус:

Примени се апликации за 11 згради.
 OSS HABITAT обезбеди техничка
документација за 6 проекти, што овозможи
започнување на постапките за набавка на
работи за реновирање.
Досега, за 3 згради е издадено одобрение
за реконструкција.
Уште 3 згради се во завршна фаза на
издавање на одобрение за реконструкција
од страна на општината.

Вкупната годишна потрошувачка се намали
од 119.141 kWh/год. на 77.588 kWh/год. што
претставува намалување од 41.553 kWh/год.
односно заштеда од 34,9%.

АКТИВНОСТИ СО
КОРИСНИЦИТЕ НА УСЛУГИТЕ
ПРЕДИЗВИК ЗА ЕНЕРГЕТСКА
ЕФИКАСНОСТ ВО КУМАНОВО

ВКЛУЧУВАЊЕ НА КОРИСНИЦИТЕ НА УСЛУГИ 
ВО МАКЕДОНСКА КАМЕНИЦА

На презентацијата на проектот OSS HABITAT одржана во
Македонска Каменица, присуствуваа околу педесет
претставници на заедници на сопственици на станови
(ЗСС),  управители со станбени згради (УСЗ) и граѓани.
Градоначалничката Соња Стаменкова и проектните
менаџери ги информираа присутните дека проектот OSS
HABITAT ќе им помогне на граѓаните кои сакаат да ја
подобрат енергетската ефикасност на своите домови.
Како што најави Стаменкова, Општината ќе определи
буџетски средства за субвенции до 40% за
реконструкција на енергетски ефикасни фасади и
покриви на станбени згради во општината. На настанот,
проектниот тим ги претстави сите услуги што ги
обезбедува OSS HABITAT на едно место, за побрз и
полесен пристап на граѓаните до мерки за енергетски
поефикасни домови. До 20 септември, беа примени и
избрани шест апликации, со вкупно 142 домаќинства.
Процесот на подготовка на техничката документација
веќе започна.

Очекувани заштеди на енергија
за избраната зграда 1:



РЕСУРСЕН ЦЕНТАР КАРПОШ
Услугите на OSS HABITAT станаа достапни за над 19.000
домаќинства во Општина Карпош преку новоотворениот
Ресурсен центар, наменет за поддршка на граѓаните во различни
области. Центарот беше отворен на 2 октомври 2026 година, во
спортската сала „Наум Наумовски – Борче“ – Партизан, по повод
50-годишнината од основањето на Општина Карпош. Во работата
на Центарот се вклучени околу 10 граѓански организации, меѓу
кои и Хабитат Македонија со проектот    OSS HABITAT. Ресурсниот
центар, како и новоотворениот Младински центар, им
обезбедуваат на околу 60.000 жители на Карпош директен
пристап до услуги и поддршка во областа на енергетската
ефикасност, екологијата, работата со лица со попреченост,
локалниот економски развој, прашањата за младите и спортот.

СКОПЈЕ
ПАРТНЕРСТВО СО ДРУГИ ПРОЕКTИ

 

НОВИ МОБИЛНИ АПЛИКАЦИИ 
ЗА КОРИСНИЦИТЕ НА УСЛУГИ

 

Тимот на OSS HABITAT успешно воспостави партнерство
со тимот на проектот Energy Wise на НВО АЛКА и
Фондацијата АЛБИЗ од Скопје. Проектот Energy Wise има
за цел да ја забрза примената на обновливите извори на
енергија (ОИЕ) и практиките за енергетска ефикасност
(ЕЕ) во руралниот туризам, придонесувајќи за позелен
економски развој, намалени трошоци за енергија и
поголема отпорност на климатските промени. Проектот
се спроведува во рамките на Програмата BOOST со која
управува НВО АЛДА. Тимот на OSS HABITAT ги претстави
достигнувањата и целите на проектот на локалната
серија обуки за ОИЕ и ЕЕ за рурален туризам, одржана
во Скопје на 16 и 17 септември 2026 година.

Две нови мобилни апликации кои нудат
интегрирани услуги за реновирање на домови
се достапни за преземање од веб-страницата на
проектот www.osshabitat.mk. Апликацијата
„Калкулатор за потрошувачка и заштеда на
енергија“ им помага на сопствениците на
домови да ги пресметаат заштедите на енергија
и влијанието врз животната средина во
планираното реновирање на домот со ЕЕ мерки.
Апликацијата „Советник за инвестиции во
енергетска ефикасност“ им овозможува на
корисниците да изберат конкретни енергетски
мерки, да ги пресметаат, да увидат колку чинат
и колкав е периодот на поврат на инвестицијата.

НОВОСТИ

ДВЕ НОВИ ВИДЕО СТОРИИ
Една видео сторија и една анимирана видео сторија
се создадени  за да ја информираат  телевизиската
како и публиката на социјалните медиуми за
услугите и придобивките од проектот OSS HABITAT.
Двете видеа ќе бидат прикажани на каналите на
националните телевизиски радиодифузери и на
профилите на социјалните медиуми.

На 20 април 2026 година, резултатите од
влијанието на проектот OSS HABITAT беа
претставени во серијата „Кој е кој“ на EU Peers,
која ги претставува едношалтерските центри што
работат на енергетско реновирање на домовите
низ Европа. EU Peers е европска заедница на
практичари за интегрирани услуги за
реновирање на домови (IHRS). Заедницата се
води од визијата за одржлив свет и се фокусира
на европскиот градежен сектор.

Во јуни 2026 година, проектниот тим присуствуваше  
на Европската недела на одржлива енергија
(EUSEW) во Брисел, со тема „Чиста, сигурна и
конкурентна Енергетска унија“. Тоа беше 20.
издание на најголемиот годишен настан посветен
на обновливите извори и ефикасното користење на
енергијата во Европа. EUSEW организира низа
активности што ја обединуваат заедницата на луѓе
посветени на градењето сигурна и чиста енергетска
иднина за идните генерации. Од своето
започнување во 2007 година, од страна на
Европската комисија, EUSEW прерасна во клучна
платформа за дијалог и соработка за енергетските
политики и иницијативи на ЕУ. Тоа е годишна
водечка конференција на Генералниот директорат
за енергетика (DG ENER), ко-организирана со
Европската извршна агенција за клима,
инфраструктура и животна средина (CINEA).

МЕЃУНАРОДНИ НАСТАНИ

